
Concello de Vigo

D® YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesién ordinaria do 08 de
xullo de 2021 adoptou o seguinte acordo:

16.- SUBVENCION NOMINATIVA A FUNDACION MARCO PARA REALIZACION
DA EXPOSICION "MANUEL COLMEIRO 1919-1939. ARTE EN TEMPOS DE
DESACOUGO" NA FUNDACION GONZALO TORRENTE BALLESTER
(SANTIAGO) DURANTE O EXERCICIO 2021. EXPTE. 2995/341.

Visto o informe xuridico do 22/06/2021 e o informe de fiscalizacion do 29/06/2021,
dase conta do informe-proposta de data 21/06/2021, asinado polo técnico de xestion
e promocion cultural, polo concelleiro-delegado de Cultura e polo concelleiro-
delegado de Orzamentos e Facenda, que di o seguinte:

Con data de entrada na sede electrénica municipal o 28 de maio do 2021, a FUNDACION
MARCO presenta escrito de solicitude de subvencion para o financiamento da EXPOSICION
"MANUEL COLMEIRO 1919-1939. ARTE EN TEMPOS DE DESACOUGO" NA
FUNDACION GONZALO TORRENTE BALLESTER (SANTIAGO); por este motivo, o dia 3
de xufio do 2021, o concelleiro-delegado da Area de Cultura resolveu que por parte desta
xefatura se iniciase a tramitacién do expediente de subvencion polo importe de 30.000 € con
cargo a aplicacion orzamentaria 3330.480.00.00.

No orzamento municipal vixente prevese a concesion dunha subvencion nominativa en
concepto de “Convenio MARCO-Concello. Xestién colecc. Comodato Colmeiro” con
cargo a partida orzamentaria 3330.480.00.00 polo importe de 30.000 euros.

1.- ANTECEDENTES. Fundacion Marco e Concello de Vigo.-
O Pleno do Concello de Vigo do 29 de xullo de 2002, por unanimidade, acordou a sla

participaciébn na Fundacién Marco, como entidade fundadora e aprobar os Estatutos da
Fundacion. Con data 22 de outubro de 2002, constitlese a Fundacion Marco, CIF G36909885,
na Casa do Concello de Vigo, en escritura publica diante do notario Mariano Vaqueiro Rumbao,
protocolo num 2.100.

A Fundacion Marco estd dedicada & realizacién de actividades culturais de investigacion,
educacion, formacidn, conservacion, exhibiciéon e difusién da arte e da cultura contempora-
neas, con particular atencién & producion artistica da Comunidade Galega, asi como a esta-
tal e internacional, mediante a adquisicién, a conservacién, o estudo, a exposicion e inter-

pretacion educativa de obras de arte contemporanea, ao tempo que deberd impulsar a esti-
mulacion da sensibilidade da sociedade cara a cultura actual.

O Padroado da Fundacién Marco na sesién 25 de outubro de 2018 acordou aprobar os Es-
tatutos Consolidados da Fundacion e produicese a inscricion no Rexistro de Fundaciéns de
Interese Galego por resolucion do 11 de marzo de 2019.

A Fundacién Marco, foi clasificada de interese cultural, por Orde de 13 de decembro de
2002, da Conselleria da Presidencia, Relacions Institucionais e Administracion Publica (DOG
nam 2, do 3 de xaneiro de 2003); e foi declarada de interese galego e inscrita no Rexistro de
Fundaciéns por Orde de 15 de xaneiro de 2003 da Conselleria de Cultura, Comunicacion
Social e Turismo (DOG nim 24, do 4 de febreiro de 2003).

2.- PROGRAMA E ORZAMENTO OBXECTO DE SUBVENCION.-

Consta no expediente, certificacion do secretario da Comision de Seguimento do contrato de
comodato con compromiso de oferta de doazén do legado pictdrico de Manuel Colmeiro e
secretario da Fundacién MARCO, de data 14 de xufio de 2021, na que certifica que “..a
Comision de Seguimento, na reuniéon de data 14 de xaneiro de 2021, adoptou, entre outros
acordos o seguinte:

5° Proposta de determinacion para o ano 2021 de actuacion municipal de caracter cul-
tural relacionada coa obra comodatada.

A Presidencia informa que a organizacion da exposicion antoloxica do artista Manuel Col-
meiro Guimaras no Museo da Fundacion MARCO supofie o cumprimento das obrigas muni-
cipais respecto do compromiso de “actuacions municipais de caréacter cultural” correspon-
dentes aos anos 2019 e 2020. Respecto do “Plan de Actuacién Municipal” para o ano 2021
o director da Fundacion MARCO e o concelleiro delegado de Cultura propofien que, sen
prexuizo das limitacions que poidan xurdir consecuencia do COVID-19, a exposicion antol-
oxica de Manuel Colmeiro da Fundacion MARCO tefia a sua continuidade ben na Cidade de
A Corufia, no Espazo +60 da Afundacion (Abanca), ben na Fundacién Torrente Ballester da
Cidade de Santiago de Compostela comprometéndose o Director da Fundacion MARCO a
organizacién de tal actuacion municipal como propia da Fundacién (na sua condicion de
sector publico municipal) e a realizacion dos gastos que, mediante a colaboracion que se
instrumente co Concello, poidan derivarse (pdliza cravo a cravo; transporte e similares), asi
como & execucion das xestions para a consecucion dos fins sinalados.

O representante da familia Colmeiro manifesta a sua plena conformidade coas actuacions
expostas e 0 seu compromiso en colaborar na sua xestion.

Por este motivo, a Fundacién Marco presenta proposta para organizar a EXPOSICION
"MANUEL COLMEIRO 1919-1939. ARTE EN TEMPOS DE DESACOUGO" NA
FUNDACION GONZALO TORRENTE BALLESTER (SANTIAGO) entre o 11 de xufio e 0 12

de setembro de 2021, na sla sede situada en Ria do Vilar, 7, 15705 Santiago de Compos-
tela, A Corufia.

A memoria econémica que se achega a esta proposta, incorpora o orzamento xeral de
gastos do programa polo importe total de 30.000 €. A Fundacién Marco declara que para este
proxecto non se tefien solicitado outras axudas ou subvencions.

3.- DOCUMENTACION.-
Por parte da Fundacion MARCO, tense presentado a seguinte documentacion relativa ao
expediente de subvencion:

. Solicitude de subvencion asinada polo Director da Fundacion

. DNI do representante legal

. CIF da entidade

. Estatutos vixentes da Fundacion Marco e capacidade do representante legal
. Memoria e orzamento da actividade a organizar pola Fundacion MARCO
. Certificado de estar ao corrente de pagos coa Axencia Tributaria

. Certificado de estar ao corrente de pagos coa Xunta de Galicia

. Certificado de estar ao corrente de pagos co Concello de Vigo

. Certificado de estar ao corrente de pagos coa Seguridade Social

. Certificacion da conta bancaria (dispofiible no Concello)

. Declaraciéon de non estar incurso en prohibicién para obter subvencions.
. Declaracion doutras axudas solicitadas e concedidas.

. Seguro de responsabilidade civil e recibo do pagamento correspondente

4.- LEXISLACION APLICABLE .-

A concesion da subvencion que outorgue o Concello de Vigo & FUNDACION MARCO, para a
organizacién da EXPOSICION "MANUEL COLMEIRO 1919-1939. ARTE EN TEMPOS DE
DESACOUGO" NA FUNDACION GONZALO TORRENTE BALLESTER (SANTIAGO),
rexirase pola Lei 38/2003 do 17 de novembro, xeral de subvenciéns e o RD 887/2006, do 21
de xufio, polo que se aprobou o0 seu regulamento, nos seus preceptos basicos; R.D. Leg
2/2004, de 5 de marzo TRLRFL, Lei 7/1985, de 2 de abril RBRL e demais lexislacion béasica do
estado en materia de réxime local; a Lei 9/2007, de 13 de xufio de subvencions de Galicia; os
preceptos non bésicos da Lei 38/2003 e do RD 887/2006; a Lei 19/2013, de 9 de decembro,
de transparencia, acceso a informacion publica e bo goberno; as bases de execucion dos
vixentes orzamentos municipais e as restantes normas de dereito administrativo, € no seu
defecto, as normas de dereito privado.

A concesion da subvencién directa & FUNDACION MARCO debera axustarse ao previsto no
art. 22.2 apartados a) e c) da Lei 38/2003 xeral de subvencions, tanto por estar prevista
nominativamente no orzamento do Concello de Vigo do 2021, como polo interese publico,
social e cultural que supon a actividade para a cidade de Vigo; acreditado na concordancia
do programa singular a executar, os fins estatutarios da entidade, a suUa
complementariedade coa actividade cultural organizada polo Concello

5.- ORGANO DE RESOLUCION E AMBITO DE COMPETENCIAS .-

O odrgano de goberno para a concesion desta subvencion directa € a Xunta de Goberno
Local.

O obxecto do expediente corresponde as materias de competencia propia do Concello
segundo os artigos 25.2. m da Lei 7/1985, do 2 de abril, promocién da cultura e equipamentos
culturais e o 80.2. n) (actividades culturais) da Lei 5/1997, de administracién local de Galicia.

6.- FINANCIAMENTO DA SUBVENCION.-

A subvencion do Concello de Vigo & FUNDACION MARCO ten como obxecto financiar a
realizacion da EXPOSICION "MANUEL COLMEIRO 1919-1939. ARTE EN TEMPOS DE
DESACOUGO" NA FUNDACION GONZALO TORRENTE BALLESTER (SANTIAGO), que
figuran na aplicacién orzamentaria 3330.480.00.00 “Convenio MARCO-Concello. Xestién
colecc. Comodato Colmeiro”.

A subvencién do Concello de Vigo & FUNDACION MARCO é compatible con outras
subvencions, axudas, ingresos ou recursos para a mesma finalidade procedentes de
calquera outras administracions ou entes publicos ou privados.

7.- CONDICIONS DE CONCESION DA SUBVENCION

A resolucién de concesion da subvencion deberd establecer as condicibns e compromisos
aplicables (segundo se establece tanto na Lei Xeral de Subvencions como na Lei de
subvencions de Galicia), que se detallan na proposta.

PROPOSTA A XUNTA DE GOBERNO LOCAL.-

PRIMEIRO.- “Aprobar a concesion directa dunha subvencion & FUNDACION MARCO, CIF:
G36909885, por importe de 30.000 € (trinta mil euros), para o financiamento da realizacién
da EXPOSICION "MANUEL COLMEIRO 1919-1939. ARTE EN TEMPOS DE
DESACOUGO" NA FUNDACION GONZALO TORRENTE BALLESTER (SANTIAGO), e
autorizar e dispofier o gasto con cargo & aplicaciéon orzamentaria 3330.480.00.00 “Convenio
MARCO-Concello. Xestién colecc. Comodato Colmeiro”, que figura no orzamento
municipal vixente do Concello de Vigo.

SEGUNDO.- As condicions que rexeran a subvencién seran as seguintes:

OBRIGAS DA FUNDACION MARCO . MECANISMOS DE ASISTENCIA TECNICA

1. Organizar as actividades a través dun equipo de profesionais dirixidos e/ou
supervisados pola ENTIDADE, actuando como interlocutor Unico ante a
CONCELLERIA Don Miguel Fernandez Cid, director da Fundacion Marco.

2. Responsabilizarse da organizacion integral do programa, difundilo amplamente,
disporfier dos espazos, e solicitar, de ser o caso, 0s permisos correspondentes para
a utilizacion dos mesmos, solicitude de ocupacidon de via publica, cargas e
descargas, instalacién de elementos, etc.

3. Cumprir o programa obxecto da subvencion, de acordo co establecido neste acordo
de concesién, asumindo o aboamento dos gastos relativos a organizacion da
actividade, tanto directos como indirectos (contrataciéns, producion, dereitos de
autor derivados da programacion, material de difusion, aluguer e uso de espazos de
ser o caso, e demais infraestruturas necesarias para o desenvolvemento efectivo da
actividade).

4. Cumprir coas obrigas fiscais, asi como das disposiciéns vixentes en materia laboral,
de Seguridade Social e de saude e hixiene no traballo.

5. Incorporar os anagramas-logotipos do Concello de Vigo na forma que se detalla no
presente acordo, e comunicar as accions de difusiébn nas que se debera facer
mencion expresa da subvencion.

6. Facilitar & CONCELLERIA a informacién necesaria para a difusion do programa
polas canles oficiais.

7. Comunicar a4 CONCELLERIA as modificacions das circunstancias que
fundamentasen a concesion da subvencion (art.11.d da Lei 9/2007 de subvencions
de Gallicia), en particular os cambios ou cancelacions de elementos do proxecto de
actividades, obtencion doutras subvencions, axudas ou recursos que modifiquen o
financiamento, no momento en que tefia constancia da suUa dispofibilidade ou
efectividade, e en en todo caso, con anterioridade & xustificacién da aplicaciéon dada
aos fondos percibidos; co obxecto de determinar a oportunidade da autorizacién da
modificacién ou substitucién por outros programas, ou ben proceder a reducién do
importe da subvencién concedida ou reintegro.

A alteracion das condiciéns tidas en conta para a concesion da subvencién podera
dar lugar & modificacion da resolucion de concesion (art.17.3 da citada Lei).

8. A concesion da subvencion & ENTIDADE implica a slUa aceptacion das obrigas
sinaladas na resolucion de concesién e nas normativas citadas sobre subvencions;
particularmente sobre as obrigas sinaladas nos artigos 11 e 12, xustificaciéns,
reintegros e subcontratacion previstos na Lei 9/2007 do 13 de xufio de subvenciéns
de Galicia.

9. Responsabilizarse fronte a calquera dano que se cause a terceiros con ocasion do
desenvolvemento do programa, asumindo a contratacion dunha péliza de seguro de
responsabilidade civil que atenda calquera accidente ou incidencia que se poida
producir en relacion ao desenvolvemento do evento. A ENTIDADE presenta copia da
poliza e do recibo do pagamento do seguro de responsabilidade civil.

10. Cumprir estrictamente coas medidas que en cada momento establezan a
autoridades sanitarias derivadas da COVID.

2. Xestionar o pagamento do importe da subvencion (30.000 €), tras o cumprimento dos
requisitos de xustificacion e conformidades necesarias.

3. Xestionar as autorizacions de cesién/ préstamo temporal das obras do pintor Manuel
Colmeiro, pertencentes & coleccién municipal de arte en réxime de comodato

MECANISMOS DE SEGUEMENTO DA SUBVENCION. UNIDADE XESTORA

Para o bo desenvolvemento do programa obxecto da concesién da subvencion
establecerase unha comision mixta, integrada polos representantes de cada unha das
institucions, ou persoa na que deleguen, aos que correspondera o seguimento,
interpretacion e avaliacién das accions derivadas do presente acordo.

O centro xestor da subvencion & ENTIDADE é a Area de Cultura do Concello de Vigo, a
través do xefe do servizo de Xestion e Promocion Cultural, a quen se informar4 sobre o
desenvolvemento do programa, e comunicard os posibles cambios na programacion e,

especialmente, a sUa incidencia nos presupostos que deron motivo & concesién da
subvencion, por se procedera a suUa revision.

O centro xestor ten a encomenda de comprobacién da realizacién das actividades do
proxecto subvencionado e de informar sobre a adecuada xustificacion da subvencion
pofiendo de manifesto, expresamente, o cumprimento total do obxecto da subvencién ou
aquelas circunstancias que imposibiliten a aprobacién da xustificacion, xunto coa
conformidade dos documentos xustificativos presentados.

DIFUSION DO CARACTER PUBLICO DO FINANCIAMENTO E DAS ACTIVIDADES DO
PROGRAMA

Calquera que sexa 0 medio de difusion, a ENTIDADE adoitard as medidas necesarias para
publicitar axeitadamente o caracter publico do financiamento do programa polo Concello de
Vigo, as suas actividades e funcionamento; incorporando os anagrama-logotipo do Concello
de Vigo, ademais das lendas indicadas pola Area de Cultura, en particular, no material
gréafico editado, na paxina web, nas presentacions publicas, actividades, soportes e demais
recursos de difusién e informacién xeral que se produzan sobre o evento, de acordo coa
CONCELLERIA.

Si no financiamento das actividades ou publicacions intervefien outras entidades distintas do
Concello de Vigo, debera acordarse coa CONCELLERIA a prelacién e caracteristicas para
cada caso.

O desefio gréafico de publicaciéns e materiais de difusion, debera ser enviado & Area de
Cultura, previamente &s impresiéns, como minimo naquelas partes onde figuren as
referencias da ENTIDADE, Concello de Vigo e outras entidades que realicen algunha
achega ao proxecto subvencionado no seu conxunto polo Concello. O material editado
dispora dos depositos legais correspondentes.

Asi mesmo, a ENTIDADE entregar4d o material de difusion suficiente, tanto para a sua
conservacion no expediente de subvencion, como para a difusion da programacion dende a
CONCELLERIA.

A difusién aos medios de comunicacion de informaciéns sobre as actividades programadas
(roldas de prensa, difusibn de naticias, informacic’J’ns, traballos, etc) deberd estar
previamente comunicada ou acordada coa CONCELLERIA.

A ENTIDADE comprométese & utilizacion dunha linguaxe e imaxe non sexista nos materiais
de publicidade que se empreguen para a difusion da actividade ou evento. Igualmente
comprométese ao emprego de imaxes non estereotipadas e que fagan visible a achega das
mulleres nas facetas publicas da sociedade e non s6 no eido privado ou familiar.

A ENTIDADE facilitara & Area de Cultura, coa antelacion suficiente, toda a informacion
sobre o programa nos formatos axeitados, co fin de publicitalo en todos os soportes
municipais.

Lingua de difusién e publicacions:
De acordo co establecido na vixente Ordenanza da Normalizacion Linguistica do Concello

de Vigo, a lingua galega € a lingua principal de comunicacion; polo tanto, e con caracter
xeral, s6 se consideraran dentro do proxecto e programa subvencionado as publicacions e
elementos de difusion e publicidade editados en galego, tefian ou non caracter periodico. A
utilizacién doutras linguas distintas ao galego nas publicacions e difusidon quedan sometidas
aos acordos particulares coa CONCELLERIA para que os elementos sexan
subvencionables.

PAGAMENTO DA SUBVENCION

O CONCELLO xestionara o pagamento a ENTIDADE polo importe da subvencion outorgada
ou resultante, logo da realizacién das actividades previstas no obxecto desta subvencion e
entrega do informe final coa rendicion da conta xustificativa; previa aprobacion da achega
pola Xunta de Goberno Local, emisién dos informes técnicos, e co conforme do concelleiro-
delegado da Area de Cultura.

A xustificacion debera facerse con documentos orixinais pola parte subvencionada e con
copias das facturas polo resto do orzamento. Poderase substituir a presentacion de copias
de facturas polo gasto do proxecto ou actividade non subvencionada pola presentacion dun
balance que abrangue a totalidade do gasto ou por unha certificacion na que se acredite que
0 programa ou actividade que foi obxecto da subvencién foi executado na sda totalidade e o
seu custo final foi de XX. XXX euros.

A beneficiaria poderd solicitar o pago anticipado de ata o 50% do importe total da
subvencion proposta, que serd abonado a beneficiaria mediante transferencia bancaria trala
aprobacioén da resolucion de adxudicacion da subvencion co obxectivo de poder afrontar os
gastos iniciais que supén o desenvolvemento das primeiras fases do proxecto. A estos
efectos e conforme ao artigo 42.2 do Regulamento da Lei Xeral de Subvenciéns a
Fundacién queda exonerada da constitucion de garantia, para a tramitacion de dito pago,
por ser unha entidade fundacional sen &nimo de lucro coa finalidade de promocion do
comercio local.

O pagamento realizarase segun o seguinte;

- Un primeiro pagamento polo 50% do importe concedido (15.000 €) trala aprobacion da
concesion da subvencion pola Xunta de Goberno Local e previa solicitude de pagamento da
ENTIDADE.

- Un segundo e derradeiro pagamento polo 50% do importe concedido (15.000 €), trala
finalizacién da actividade e previa solicitude de pagamento da entidade, acompafiando toda
a documentacion xustificativa que se indica a continuacion.

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Comun das Administracions Publicas (LPAC), A ENTIDADE
esta obrigada a relacionarse electrénicamente coas Administracions Publicas. Xa que logo,
para proceder & xustificacion do cumprimento da finalidade para a que se concede a sub-
vencion e, no seu caso, da aplicacién dos fondos recibidos, debera achegar a conta xustifi-
cativa a través da sede electronica do Concello de Vigo, por calquera dos mecanismos de
identificacion admitidos na mesma, que se poden consultar no enlace

https://sede.vigo.org/expedientes/usuarios/login.jsp?lang=ga.

A tenor do disposto no art. 81 do Regulamento da Lei Xeral de Subvenciéns establécese o
emprego de medios electronicos, informaticos e telematicos para o procedemento de xustifi-
cacion das subvencions, con indicacion dos tramites que deberdn ser cumprimentados por
via electronica, informética ou telemética e os medios electrénicos e sistemas de comunica-
cion utilizables, que deberan axustarse as especificacions que se establezan por Orde do
Ministerio de Economia e Facenda (Orde EHA/2261/2007, do 17 de xullo, pola que se regula
o emprego de medios electronicos, informaticos e telematicos na xustificacion de subven-
cions). A tal efecto, a entidade beneficiaria achegara a documentacion xustificativa por me-
dios electrénicos, informaticos e telematicos (EIT), resultando esixible a aportacion de factu-
ras electronicas e/ou copias dixitalizadas compulsadas das facturas orixinais en papel.

Documentacidn a incluir na conta xustificativa:

e Solicitude de pagamento da subvencion tralo remate das actividades e, en todo caso,
como limite o 11 de novembro do 2021.

e Acreditar atoparse ao corrente das sUas obrigas tributarias coa Axencia Tributaria,
Conselleria de Facenda da Xunta de Galicia, Tesoureria Xeral da Seguridade Social
e Concello de Vigo.

e Memoria de execucién e avaliacion da actividade realizada, que xustificara o
cumprimento das condiciéns impostas e a consecucion dos obxectivos, que debera
incluir como minimo:

1. Programa con informacion sobre organizacién, patrocinio, colaboradores,
venda de entradas, etc.
2. Datos sobre os participantes nas actividades, numero e perfil dos
asistentes.
3. Memoria de prensa.
4. Relacion de material grafico e de difusibn contendo os logotipos do
Concello de Vigo.
5. Reportaxe fotogréfica.
= Memoria econémica contendo o balance detallado coa totalidade dos gastos e ingresos
da actividade, con indicacion dos acredores, conceptos facturados, datas de emision e
importe; acreditados con documentos orixinais pola parte subvencionada.
= Cando as actividades fosen financiadas, ademais de coa subvencién, con fondos propios
ou outras subvencidns ou recursos, debera acreditarse na xustificacion o importe, a

procedencia, data de ingreso e a aplicacion de tales fondos &s actividades
subvencionadas.

= As facturas ordenadas segundo o concepto de gasto a que se atriblen e nas que
figure a ENTIDADE como entidade destinataria, deberan recoller o seu niimero e
data, CIF, denominaciéon e domicilio social do emisor, conceptos, importes, IVE,
etc. Estes xustificantes quedaran a disposicion do Concello de Vigo. Non se
admitiran facturas fotocopiadas ou compulsadas nin aquelas que non retnan as
condicions previstas no RD. 1619/2012, de 30 de novembro, polo que se regula
o deber de expedir e entregar facturas que incumbe a empresarios e
profesionais.

= Nestas facturas computarase o gasto acreditado, deducindo o IVE, agas que xustifique
gue esta exenta de IVE.

= Nas facturas ou nos documentos xustificativos dos gastos non debera constar de forma
expresa que o gasto foi pagado pola entidade beneficiaria con anterioridade &
finalizacibn do prazo de xustificacion; entendéndose baixo a responsabilidade do
beneficiario que o concepto facturado esta realizado e conta coa sta conformidade.

Cando a entidade beneficiaria demande a devolucion do orixinal presentado para a
xustificacion da subvencién, solicitara a través da unidade xestora da tramitacion
administrativa do expediente o estampillado (art.73 do regulamento da Lei 38/2003 LXS) da
factura orixinal indicando no mesmo o motivo da subvencién, asi como se o importe do
xustificante se imputa total ou parcialmente a subvencion recibida, indicaAndose neste caso o
importe exacto que resulte afectado pola subvencién. Posteriormente incorporarase ao
expediente copia do xustificante orixinal estampillado e a unidade administrativa procedera &
devolucion do orixinal.

Gastos subvencionables:

Consideraranse gastos subvencionables, os realizados no ano 2021 que respondan directa
e indubidablemente & natureza da actividade subvencionada, resulten estritamente
necesarios e se realicen dentro do prazo establecido para a execucion do proxecto,
guedando excluidos os custos indirectos imputables & actividade, os custos de
funcionamento ordinario da entidade, os de atencions protocolarias e representativas, e 0s

gastos en inversions e adquisicidns de material, equipos e bens de natureza inventariable.

En ninglin caso o custo de adquisicion dos gastos subvencionables podera ser superior ao
valor de mercado.

Non se contempla a posibilidade de subcontratacién dos gastos derivados da execucion do
programa subvencionado.

Importe total de subvenciéns ou axudas:
A subvencion do Concello & ENTIDADE ¢é compatible con outras subvencions, axudas,

ingresos ou recursos para a mesma finalidade procedentes de calquera outra administracion
ou de entes publicos ou privados, nacionais, da Union Europea ou de organismos
internacionais.

O importe das subvencions ou axudas percibidas pola ENTIDADE para a actividade
subvencionada en ningln caso podera ser de tal contia que, illadamente ou en concorrencia
con outras subvencions, axudas, ingresos ou recursos, supere o custo da actividade ou
obxecto subvencionados (art.17.3 da Lei 9/2007 de subvencions de Galicia).

Documento asinado

XUSTIFICACION DA SUBVENCION

A axeitada xustificacion da subvencién, a realizacion da actividade subvencionagia eo
cumprimento da finalidade que determinou a siia concesion serd comprobada pola Area de
Cultura.

Os técnicos da Area de Cultura emitiran informe ao respecto facendo constar, no seu caso,
todas aquelas circunstancias que poidan resultar relevantes en orde a considerar incumprida
ou defectuosamente cumprida a actividade subvencionada.

INFORMACION E PUBLICIDADE

A beneficiaria debera facilitar toda a informacion que lle sexa requirida pola CONCELLERIA
e pola Intervencion Xeral Municipal, Tribunal de Contas e Consello de Contas, no exercicio
das suas funciéns de fiscalizacion e control do destino das subvencions.

O CONCELLO publicara a concesion da subvencion no portal de transparencia do Concello
e comunicarallo & Base de Datos Nacional de Subvenciéns para os efectos de dar
cumprimento ao disposto nos artigos 18 da LXS e 8.1.c) da Lei 19/2013 de Transparencia,
Acceso a Informacion Publica e Bo Goberno.

REINTEGRO

Procederé ao reintegro das cantidades percibidas e a esixencia de xuros de demora desde o
pagamento da subvencion até a data na que se acorde a procedencia do reintegro nos
casos do artigo 33 LSG.

De conformidade co artigo 32.2 do Regulamento da Lei Xeral de Subvenciéns a achega
municipal configirase como un importe certo, entendendo que queda por conta do
beneficiario a diferencia de financiamento necesario para a total execucién da actividade
subvencionada, debendo ser reintegrado en tal caso o financiamento puablico unicamente
polo importe que rebase o custo total da actividade.

INFRACCIONS E SANCIONS

En canto as infraccions e sanciéns en que poida incorrer a beneficiaria da subvenciéon e
procedemento para a sUa apreciacion e imposicion, estarase ao disposto no titulo IV da Lei
9/2007, de 13 de xufio, de subvencions de Galicia, e na Lei 39/2015, do 1 de outubro, do
procedemento administrativo comun das administracions publicas.

PROTECCION DE DATOS DE CARACTER PERSOAL

A beneficiaria estd informada de que os seus datos e os do seu representante seran
incorporados aos ficheiros municipais; de que a finalidade da sua recollida € a instrucion do
procedemento para a concesion da subvencién, a practica das publicacions, comunicacions
e notificacions de obrigado cumprimento, 0 seguimento e comprobacion da actividade
subvencionada e demais actuacions previstas na Lei de subvencions de Galicia, en orde a
conclusion do proceso de subvencion, polo que a sta achega é obrigatoria.

Os ditos datos serén tratados e protexidos de acordo co previsto na Lei 39/2015, do 1 de
outubro, do procedemento administrativo comdn das administraciéns publicas e na Lei
Orgénica 3/2018, do 13 de decembro, de Proteccion de Datos Persoais e garantia dos
dereitos dixitais, sendo responsable do seu tratamento a Concelleria de Cultura.

A beneficiaria podera exercer os dereitos de acceso, rectificacion, cancelacion e oposicion
ante a Concelleria de Cultura do Concello de Vigo.

e
Concello de Vigo

DEREITOS SOBRE A INFORMACION E TITULARIDADE DOS RESULTADOS

Os resultados froito desta subvencion, tales como documentais, catalogos, estudos, e
demais material obtido da realizacién das actividades programadas, seran de titularidade e
de uso comin da CONCELLERIA e da ENTIDADE. Os resultados quedaran para futuras
ediciéns e ambalas dlUas partes poderan utilizalo nun futuro indistintamente.

A CONCELLERIA resérvase o dereito de publicar os resultados, parciais ou finais, obtidos
durante a execucion da actividade que, en todo caso, terdn caracter publico.

Calquera transformacion dos resultados do programa de colaboracion conxunta requirird o
consentimento expreso das partes.

PARTICIPACION DOS COLABORADORES DA ASOCIACION

A concesion desta subvencion non implica relacion laboral, contractual ou de calquera outra
indole entre a ENTIDADE e os profesionais ao seu servizo que vaian desenvolver as
actividades previstas, e o Concello de Vigo, de tal xeito que a este non se lle podera esixir
responsabilidade ningunha, nin directa, nin subsidiaria, polos actos ou feitos acaecidos no
desenvolvemento da actividade.

LEXISLACION APLICABLE

A concesion da subvencion rexerase pola Lei 38/2003 do 17 de novembro, xeral de
subvencions e o RD 887/2006, do 21 de xufio, polo que se aprobou o seu regulamento, nos
seus preceptos basicos; R.D.L. 2/2004, de 5 de marzo TRLRFL, Lei 7/1985, de 2 de abiril
RBRL e demais lexislacién basica do estado en materia de réxime local; a Lei 9/2007, de 13
de xufio de subvencions de Galicia; os preceptos non basicos da Lei 38/2003 e do RD
887/2006; a Lei 19/2013, de 9 de decembro, de transparencia, acceso & informacion publica e
bo goberno; as bases de execucion dos vixentes orzamentos municipais e as restantes
normas de dereito administrativo, e no seu defecto, as normas de dereito privado.

Seré responsabilidade da entidade a correspondente xestidn e autorizacion dos dereitos de
autor, ou de calquera outra obriga derivada do Real decreto-lexislativo 1/1996 do 12 de abril,
polo que se aproba o Texto refundido da lei de propiedade intelectual.

Acordo:
A Xunta de Goberno Local aproba a proposta contida no precedente informe.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo na data da
sinatura dixital.

CCAI/rs
V.e Pr.

O ALCALDE,
Abel Caballero Alvarez.

Copia do documento - Concello de Vigo Data impresiéon: 08/07/2021 18:00 | Péxina 11 de 11

Expediente 2995/341 CSV: 29E1D9-ECA9E7-EF82E9-2JVY1R-JLD2Y8-EH

Pode validar e/ou obter copia electrénica do documento utilizando o cédigo QR da esquerda ou o cddigo de
verificacién na direccién http://www.vigo.org/csv



https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp

